
Күні:  
Сынып:  
Тәрбие сағатының тақырыбы: «Туған тілім-тірлігімнің айғағы». 
Тәрбие сағатының мақсаты:1.Оқушыларды өз ана тілінің қадір-қасиетін біліп,  
                                                   өз ана тілінің көркемдігін сезініп, сөз құдіретін   
                                                түсініп, оның адам өміріндегі маңызын ұғуға  

                                                үйрету. 
                                              2. Сөздік қорларын молайтып, шешендік өнерге  

                                                 баулу. 
                                                 3.Ана тілін қастерлеуге, адамгершілікке тәрбие-  

                                                леу. 
Көрнекілігі: Журналдар, суреттер, нақыл сөздер. 
Өткізу әдісі: Ауызша журнал. 
                                                                    Тәрбие сағатының барысы: 
І. Ұйымдастыру кезеңі:   - Оқушылардың назарын аудару.  
ІІ.Кіріспе сөз: 
       - Құрметті оқушылар! Бүгін бізде ерекше тәрбие сағаты. «Туған тілім-тірлігімнің 
айғағы» атты тәрбие сағатының мақсаты: Мемлекеттік тіліміздің мәртебесін көтеру. 
     Анықтама беру: Мемлекетіміз ҚР деп аталады. ҚР-дың жер көлемі үлкен. Өз әнұраны, 
елтаңбасы, туы, Атазаңы бар тәуелсіз елімізді Елбасы Н.Ә.Назарбаев басқарады. 
Мемлекетімізде бірнеше ұлт өкілдері тұрады. ҚР тәуелсіз республика болып 1991 жылдың 
16 желтоқсанында жарияланды. 1989 жылы 22 қыркүйекте Республиканың Жоғарғы 
кеңесі қабылдаған ҚР-ң Тіл туралы Заңына сәйкес қазақ тіліне мемлекеттік мәртебе 
берілді. Яғни қазақ тілі- мемлекеттік тіл болып жарияланды. Премьер-Министр 
Бақытжан Сағынтаев ағымдағы жылдың 31 қазаны күні «Қазақстан 
Республикасында мереке күндер тізбесін бекіту туралы» №689 ҚР Үкіметінің 
қаулысына қол қойды. Бір қуантарлығы айтулы мерекелердің арасында Қазақстан 
Халқы тілдері күні 5 қыркүйекте тойланатын болды. Айта кету керек, Тіл мерекесінің 
5 қыркүйек болып белгіленуінің де өзіндік себебі бар. Бұл күн - "Ұлттың сақталуына да, 
жоғалуына да себеп болатын нәрсенің қуаттысы - тіл" деп ұлағатты сөз қалдырған, қазақ 
халқының тағдыры, тілі үшін күрескен Алаш арысы, Ұлт ұстазы Ахмет Байтұрсынұлының 
туған күні. Енді барша қазақстандықтар қазақ әліпбиінің негізін салған ғалымның туған 
күнінде Тіл мерекесін тойлайтын болады. Қазақтың әдебиет зерттеуші ғалымы, 
түркітанушы, публицист, педагог, аудармашы, қоғам қайраткері Ахмет Байтұрсынұлы 
1872 жылы 5 қыркүйекте қазіргі Қостанай облысы, Жангелді ауданы, Сарытүбек 
ауылында дүниеге келген болатын . "...Өзге оқыған мырзалар шен іздеп жүргенде, 
қорлыққа шыдап, құлдыққа көніп, ұйқы басқан қалың қазақтың ұлт намысын жыртып, 
ұлттық арын жоқтаған патша заманында жалғыз-ақ Ахмет еді" деп Сәкен Сейфуллин баға 
берген қазақтың асыл ұлы Ахмет Байтұрсынұлының туған күні Тіл мерекесімен қоса 
тойланатыны қалың қазақ үшін өте қуанышты жағдай болмақ.      
      1- оқушы: Cен осы тіл ең қымбат қазына деген сөзбен келісесің бе, мүмкін біздің одан 
да қымбат қазынамыз бар шығар? 

     2- оқушы: Жоқ, мен олай ойламаймын. Дүниедегі ең қымбат қазына, әрине тіл. Тіл- ең 
алдымен қатынас құралы. Егер тіл болмаса, сен маған осы сұрақты қоя алар ма едің, ал 
мен саған өз ойымды айта алар ма едім? 

     



 1- оқушы: Оның өте дұрыс. Шынында да тіл қатынас құралы болумен қатар ойдың да 
көрінісі. «Тілі байдың – ойы бай» деп текке айтылмаса керек. 
                        Оқушы тақпақтары: 
       1-оқушы: Туған тілім-бабам тілі- өз тілім, 
                        Туған тілім-анам тілі - өз тілім. 
                        Туған тілім- далам тілі- өз тілім, 
                        Туған тілім- адам тілі- өз тілім. 
       2-оқушы: Туған тілде сыры терең жаным бар, 
                        Туған тілде әнім менен сәнім бар. 
                        Туған тілім тіл болудан қалса егер, 
                        Жүрегімді суырып-ақ алыңдар. 
          «Ойлан, тап!» 

     Берілген сөздерден мақал құрастыру. 
   ( ата, гүл, бала, жақсы,  еңбек, өзен, Отан, ат, ер, батыр, тас, ел,  ана). 
 Мұғалім: Жастайыңнан қиялыңды-қиялға өрлеткен ғажайып ертегілер, шыншыл да 
сыршыл аңыз-әңгімелер,ерлікті, елдікті дәріптеген батырлар жырлары, береке бірлікті 
мақсат еткен өткір де өміршең шешендік сөздер, халық даналығы – мақал-мәтелдер ана 
тілінде дүниеге келіп, әрбір адамға сол ана тілінде жетіп отырады. 
    Абай даналығына, Махамбеттің батылдығына, Бұқардың ақылгөйлігі мен халқына 
деген жанашырлығына, Абылайдың данышпандығына, Бөгенбай мен Қабанбайдың 
ерліктеріне сүйсініп, рухани өміріңе азық етесің. 
  «Кім шапшаң?». 
     Мақалдың алғашқы жолы айтылады, әрі қарай оқушылар жалғастырады. 
Қорытынды: 

      Мұғалім: Адамды жұбататын да, ақыл беретін де, күш-қуат беретін де, ой-сана беретін 
де осы сөз. Ана тілін ұмытқан адам өз өткенін де, болашағынан да қол үзеді. Міне, 
осындай даналық сөздер бізге тіл арқылы жетті емес пе?! 
       Олай болса, біздің тілге деген құрметіміз шексіз. 
       Оқушылар хормен: Туған тілім-тірлігімнің айғағы, 
                                            Тілім барда айтылар сөз ойдағы. 
                                            Осы тілмен мен де бірге өсемін, 
                                            Өшсе тілім мен де бірге өшемін. 

 


